
Faktor Yang Mendorong Individu Untuk Membuat Pembiayaan Peribadi 

Mohd Azam Hj. Yahya, Muslihah Mazlan & Suhaimi Abu Hassan 

126 

FAKTOR YANG MENDORONG INDIVIDU UNTUK MEMBUAT 

PEMBIAYAAN PERIBADI 
 

Mohd Azam Hj. Yahya (PhD) 

Institut Pengajian Siswazah 

Kolej Universiti Islam Melaka 

azamyahya@kuim.edu.my 

 

Muslihah Mazlan 

Fakulti Keilmuan Islam 

Kolej Universiti Islam Melaka 

 

Suhaimi Abu Hassan 

Fakulti Keilmuan Islam 

Kolej Universiti Islam Melaka 

 

 

ABSTRAK 

 

Pembiayaan peribadi merupakan satu produk kewangan daripada institusi 

perbankan Islam untuk membantu keperluan kewangan peribadi individu dan 

dikehendaki untuk membayar semula pembiayaan tersebut mengikut perjanjian 

yang telah dimeterai bersama antara pihak bank dan pelanggan. Kajian ini 

bertujuan untuk mengenalpasti faktor yang mendorong individu untuk membuat 

pembiayaan peribadi. Metod kajian berbentuk kualitatif iaitu kepustakaan dengan 

merujuk kepada bahan-bahan bacaan yang berautoriti serta artikel-artikel yang 

diperolehi melalui media massa arus perdana bagi mendapatkan penjelasan 

secara umum mengenai asbab yang mempengaruhi individu di Malaysia 

membuat pembiayaan peribadi di institusi-institusi perbankan. Dapatan kajian ini 

mendapati terdapat dua (2) faktor besar diklasifikasikan untuk menjelaskan lagi 

situasi pengaruh tersebut iaitu pengaruh institusi perbankan serta diri sendiri. 

Pengaruh institusi perbankan seperti kemudahan pinjaman yang disediakan oleh 

pihak bank kepada pelanggan, ejen-ejen perbankan yang terlatih untuk menarik 

pelanggan dan sebagainya menjadi faktor utama yang mempengaruhi seseorang 

untuk melakukan pembiayaan peribadi. Manakala faktor kedua adalah pengaruh 

diri iaitu tabiat individu yang suka berhutang dan membuat pembiayaan bagi 

pembayaran hutang yang lain. Justeru dicadangkan beberapa panduan dan 

langkah pertimbangan dalam pengurusan perbelanjaan harian agar keperluan 

perbelanjaan mencukupi dan tidak mempengaruhi untuk membuat pembiayaan 

peribadi. 

 

Kata Kunci: Pembiayaan Peribadi, Pengurusan Perbelanjaan, Faktor 

FACTORS THAT DRIVE INDIVIDUALS TO MAKE PERSONAL 

FINANCING 
 

ABSTRACT 

 

Personal financing is a financial product from Islamic banking institutions to 

assist the personal financial needs of individuals and is required to repay the 

financing in accordance with an agreement entered into between the bank and 

the customer. This study aims to identify the factors that motivate individuals to 

make personal financing. The qualitative research method is the library with 

reference to authoritative reading materials and articles obtained through the 

mainstream mass media to get a general explanation on the reasons that 

influence individuals in Malaysia to make personal financing in banking 

institutions. The findings of this study found that there are two (2) major factors 

classified to further explain the situation of the influence, namely the influence of 

banking institutions and themselves. The influence of banking institutions such as 

loan facilities provided by the bank to customers, banking agents trained to 

attract customers and so on are the main factors that influence a person to make 

personal financing. While the second factor is self-influence which is the habit of 

individuals who like to borrow and make financing for the payment of other 

debts. Therefore, some guidelines and measures are considered in the 

management of daily expenses so that the expense needs are adequate and do not 

influence to make personal financing. 

 

Keywords: Personal Financing, Expenditure Management, Factors 

 

 

PENGENALAN 

 

Harta merupakan pemberian dan anugerah Allah SWT. Maka adanya ketentuan 

dan ketetapan bagi golongan yang mendapat rezeki yang lebih berbanding orang 

lain untuk berkongsi dan memastikan harta tersebut dapat juga dinikmati oleh 

golongan yang tidak bernasib baik. Hakikat tolong-menolong dan saling bantu- 

membantu banyak dinyatakan dalam al-Quran sebagai panduan dan peringatan 

kepada manusia. Antaranya adalah firman Allah SWT dalam surah al-Zukhruf 

(32) : 

 

نَ هُم مَّعِ  ۚ  أهَُمْ يَ قْسِمُونَ رَحَْْتَ رَبِّكَ  ِِ لدُّ  نََْنُ قَسَمْنَا بَ ي ْ يََا ْْ ََ هُمْ ِِ ل ََ نْ يَا ي

 ۚ  عْضُهُم بَ عْضًا سُخْريًِّا وَرَفَ عْنَا بَ عْضَهُمْ فَ وْقَ بَ عْضٍ دَرَجَاتٍ دِّيََّخِذَ ب َ  ۚ  

رٌ مَِِّّّا يََْمَعُونَ   وَرَحَْْتُ رَبِّكَ خَي ْ

Maksudnya: “Apakah mereka yang membahagikan rahmat 

Tuhanmu? Kami telah menentukan antara mereka kehidupan di 

dunia dan Kami telah meninggikan sebahagian mereka atas 

sebahagian yang lain beberapa darjat agar sebahagian mereka 

dapat mengambil manfaat (membantu dan menolong)  sebahagian 

yang lain. Dan rahmat Tuhanmu lebih baik dari apa yang mereka 

kumpulkan”. 

 

Amalan pinjaman dan berhutang merupakan salah satu daripada konsep 

tolong-menolong dan bantu-membantu bagi memenuhi tuntutan kehidupan 

harian mereka. Islam mengharuskan kepada umatnya untuk berurusan dengan 

hutang piutang dan pinjam meminjam ini kerana ia mempunyai daya usaha saling 

bantu-membantu dan tolong- menolong sesama mereka. Bagi pihak yang 

berhutang pula, ia memberi banyak kemanfaatan sekiranya hutang dan pinjaman 

yang dibuat menepati kepada keperluan dan kehendak hidup yang minimum 

(Mohd Azam Yahya, 2018). 

 

METODOLOGI KAJIAN 

 

Kajian ini berbentuk kualitatif iaitu kepustakaan sahaja dengan merujuk kepada 

bahan-bahan bacaan yang berautoriti bagi mendapatkan penjelasan secara umum 

mengenai asbab yang mempengaruhi individu di Malaysia membuat pembiayaan 

peribadi di institusi-institusi perbankan. Data-data diperolehi melalui media 

massa arus perdana seperti artikel-artikel dalam akhbar harian, berita-berita 

utama dalam saluran televisyen dan majalah-majalah kewangan. Hasil kajian ini 

dapat menterjemahkan mengenai gaya dan sikap masyarakat di Malaysia 

terhadap amalan pembiayaan peribadi seterusnya dapat membuka ruang kajian 

seterusnya berbentuk kuantitatif terhadap sesuatu kelompok masyarakat. 

 

HASIL KAJIAN 

 

Faktor-Faktor Pembiayaan Peribadi 

 

Pengaruh pembiayaan peribadi adalah faktor-faktor yang mendorong dan 

mempengaruhi seseorang untuk membuat pembiayaan peribadi. 2 faktor besar 

diklasifikasikan untuk menjelaskan lagi situasi pengaruh tersebut iaitu : 

 

a) Pengaruh Institusi Perbankan 

 

i. Pihak bank memberi kemudahan kepada pelanggan untuk membuat 

bayaran semula dengan memotong gaji bulanan (IKIM online, 9 

September 2016). Pelanggan tidak perlu bersusah payah untuk pergi ke 

cawangan-cawangan perbankan dan beratur untuk membuat 

pembayaran pada setiap bulan. 

ii. Ejen-ejen perbankan merupakan individu yang terlatih untuk menarik 

pelanggan menikmati sebarang kemudahan yang ditawarkan oleh 

institusi perbankan. Ayat-ayat yang diungkapkan oleh iklan-iklan dan 

ejen-ejen perbankan mempengaruhi dan menarik minta untuk membuat 

pembiayaan peribadi (IKIM online, 9 September 2016), (Harian Metro, 

22 Mei 2017). 

 

iii. Institusi perbankan juga mengedarkan iklan-iklan dan pamplet-pamplet 

dengan begitu banyak di merata tempat termasuk tempat-tempat 

tumpuan awam seperti tapak letak kereta pasaraya utama dan kedai 

isian minyak (IKIM online, 9 September 2016), (Astroawani online, 4 

Julai 2017). 

 

iv. Institusi perbankan juga memberi kelulusan yang mudah, cepat dan 

mendapat tunai dengan segera (IKIM online, 9 September 2016)90.  

 

v. Faedah dan keuntungan yang dikenakan adalah rendah (IKIM online, 9 

September 2016), (Harian Metro, 22 Mei 2017)91 

 

vi. Jumlah pembiayaan peribadi yang ditawarkan oleh institusi perbankan 

adalah tinggi sehingga RM 200,000. Jumlah ini menarik perhatian 

pelanggan yang ingin meminjam untuk keperluan sesuatu yang besar 

seperti pembelian rumah dan pelaburan (IKIM online, 9 September 

2016) 

 

vii. Institusi perbankan juga tidak mensyaratkan penjamin untuk 

mendapatkan kemudahan produk pembiayaan peribadi (IKIM online, 9 

September 2016) 

 

viii. Bayaran yang fleksibel dan tempoh yang panjang. Pelanggan boleh 

membuat bayaran semula pembiayaan peribadi secara ansuran sehingga 

10 tahun (IKIM online, 9 September 2016) 

 

ix. Institusi perbankan juga meletakkan syarat jumlah pendapatan yang 

rendah bagi menikmati kemudahan pembiayaan peribadi (Astroawani 

online, 4 Julai 2017)92 

 

                                                      
90 Produk pembiayaan peribadi yang paling cepat diuruskan dan mendapat tunai segera adalah RHB Easy-
Pinjaman Ekspres, lihat Pinjaman Peribadi Terbaik di Malaysia Untuk 2016, http://www.astroawani.com/gaya-

hidup/pinjaman-peribadi-terbaik-di-malaysia-untuk-2016-113354, diakses pada 4 Julai 2017. 
91 Bank Islam Malaysia Berhad merupakan institusi perbankan yang menawarkan produk pembiayaan peribadi 

yang mengenakan faedah terendah, lihat juga Pinjaman Peribadi Terbaik di Malaysia Untuk 2016, 

http://www.astroawani.com/gaya-hidup/pinjaman-peribadi-terbaik-di-malaysia-untuk-2016-113354, diakses 

pada 4 Julai 2017). Lihat juga Harian Metro bertarikh 22 Mei 2017, BSN Sedia Pakej Pembiayaan Menarik 
92 AgroBank merupakan institusi perbankan yang menawarkan produk pembiayaan peribadi yang mensyaratkan 

pendapatan paling rendah, lihat Pinjaman Peribadi Terbaik di Malaysia Untuk 2016, 

http://www.astroawani.com/gaya-hidup/pinjaman-peribadi-terbaik-di-malaysia-untuk-2016-113354, diakses 
pada 4 Julai 2017). 

b) Pengaruh Diri 

 

i. Terdapat individu yang mempunyai sifat dan tabiat suka berhutang. 

Individu ini juga tidak rasa bersalah untuk berhutang (IKIM online, 9 

September 2016), (JAKIM, diakses pada 29 Mei 2017), (KPDNKK, 

diakses 22 Mac 2017). 

 

ii. Membuat pembiayaan peribadi untuk membuat bayaran pendahuluan 

membeli rumah dan kereta (IKIM online, 9 September 2016)  

 

iii. Meminjam untuk menambah aksesori dan mencantikkan lagi kereta dan 

rumah (IKIM online, 9 September 2016). 

 

iv. Meminjam untuk membayar dan menutup hutang yang lain (IKIM 

online, 9 September 2016). 

 

v. Pinjaman yang dibuat adalah untuk menyambut hari-hari keraian 

seperti majlis perkahwinan dan sebagainya (IKIM online, 9 September 

2016). 

 

vi. Kos hidup yang semakin tinggi (Utusan online, diakses pada 9 

September 2016), (Utusan online, diakses pada 28 Mac 2017).  

 

vii. Meminjam untuk membina perniagaan dan melabur dalam saham-

saham amanah (Kosmo online, diakses pada 9 September 2016). 

 

KESIMPULAN DAN CADANGAN 

 

Oleh itu, banyak faktor yang mempengaruhi seseorang itu berhutang seperti 

jurang pendapatan, kos sara hidup yang tinggi, keperluan hidup, kemudahan 

untuk membuat pinjaman yang ditawarkan oleh institusi-institusi kewangan dan 

sikap yang tidak merasa puas dengan apa yang dimiliki. Namun begitu, 

keseronokan dan kesedapan berhutang ini boleh membawa kepada situasi yang 

tidak menyenangkan kepada penghutang sekiranya sikap peribadi tidak dapat 

dikawal. Banyak implikasi yang tidak baik kesan daripada berhutang ini 

antaranya adalah perasaan terbeban dengan pembayaran semula hutang, 

membawa kepada gejala muflis, terpaksa membuat dua kerja untuk menampung 

pembayaran hutang dan sara diri serta kehidupan harian keluarga menjadi porak 

peranda. Pihak bank juga tidak ketinggalan memainkan peranan yang penting 

dalam meningkatkan jumlah pembiayaan peribadi dalam kalangan masyarakat 

apabila mereka telah memberikan pelbagai insentif dan kemudahan dalam 

penawaran produk ini. Justeru, sedikit sebanyak gejala ini dipengaruhi oleh gaya 

perbelanjaan seseorang individu, digariskan beberapa cadangan sebagai panduan 

dan langkah pertimbangan dalam pengurusan perbelanjaan harian agar keperluan 

perbelanjaan mencukupi dan tidak mempengaruhi untuk membuat pembiayaan 

peribadi;  

a. Menganggarkan jumlah pendapatan keluarga setiap bulan  

b. Menentukan kategori perbelanjaan yang perlu pada setiap bulan.  

c. Membuat anggaran perbelanjaan dalam sebulan  

d. Merekodkan perbelanjaan  

e. Menilai semula perbelanjaan dan membuat penyesuaian 

f. Mengutamakan barangan tempatan  

